ევროკავშირთან ასოცირების შეთანხმებით საქართველოს სახელმწიფომ აიღო ვალდებულება განახორციელოს რეფორმები შრომის/დასაქმების სფეროში და დაუახლოვოს ეროვნული კანონმდებლობა ევროკავშირის კანონმდებლობას. ასოცირების შეთანხმების თანახმად,  სხვა საკითხებთან ერთად, მხარეები გააძლიერებენ  დიალოგსა და თანამშრომლობას დასაქმების პოლიტიკის ხელშესაწყობად, და ამგვარად წვლილს შეიტანენ მეტი და უკეთესი სამუშაო ადგილის, სიღარიბის შემცირების, გაძლირებული სოციალური ინტეგრაციის, მდგრადი განვითარებისა და გაუმჯობესებული ცხოვრების დონის უზრუნველყოფაში.უფრო  კონკრეტულად, კი საქართველომ აიღო ვალდებულება გაატაროს ისეთი დასაქმების პოლიტიკა და უზრუნველყოს ისეთი დასაქმების სერვისების მიწოდება, რომელიც მიმართულია მეტი და უკეთესი სამუშაო ადგილისა და სათანადო სამუშაო პირობების შექმნისკენ, ჩრდილოვანი ეკონომიკისა და არაფორმალური დასაქმების შემცირების ჩათვლით.

ასევე გასათვალისწინებელია ის ვალდებულებებიც, რომლებიც საქართველოს აღებული აქვს საქართველოს მიერ რატიფიცირებული შრომის საერთაშორისო ორგანიზაციის 88-ე („დასაქმების სამსახურის ორგანიზების შესახებ”), 122-ე (“დასაქმების პოლიტიკის შესახებ“), 81-ე („დასაქმების კერძო სააგენტოების შესახებ“), 142-ე („ადამიანური რესურსების განვითარების სფეროში პროფესიული ორიენტაციისა და პროფესიული მომზადების შესახებ“) კონვენციებით.

ევროკავშირის საბიუჯეტო დახმარების პროექტის  (ბიუჯეტი 50 000 000 ევრო) ერთ-ერთი წინაპირობაა საქართველოს მიერ დასაქმების მარეგულირებელი საკანონმდებლო ჩარჩოს შექმნა, რაც გულისხმობს დასაქმების შესახებ საქართველოს კანონის შემუშავებასა და მიღებას. დასაქმების შესახებ კანონის არსებობა ევროპუი პრაქტიკაა და თითქმის ყველა ევროპუიი ქვეყნის საკანონმდებლო ბაზის ნაწილია. ვალდებულების შესაბამისად,  უნდა შეიქმნას  შრომის ბაზრის აქტიურ პოლიტიკასთან (ALMP-თან)  დაკავშირებული საკანონმდებლო ჩარჩო, რომელიც უზრუნველყოფს დასაქმების პოლიტიკის განხორციელების სისტემურ და თანმიმდევრულ  მიდგომას.  საქართველოს კანონის პროექტის სამუშაო ვერსია შემუშავებულია (EUVEGE-ს ტექნიკური მხარდაჭერით). კანონმა უნდა დაარეგულიროს დასაქმებასთან დაკავშირებულ საქმიანობები და დასაქმების საკითხებზე კომპეტენტური ინსტიტუტები, შრომის ბაზრის აქტიური პოლიტიკის ზომები, უმუშევართა და დამსაქმებელთა უფლებები და მოვალეობები, ასევე დასაქმებასთან დაკავშირებული სხვა შესაბამისი საკითხები. 

კანონპროექტი ადგენს  სისტემის სამართლებრივ ჩარჩოს, მიზნებსა და ამოცანებს, სამუშაოს მაძიებელთა, უმუშევართა, დასაქმების ხელშეწყობის სახელმწიფო სამსახურის, როგორც პოლიტიკის განმახორციელებელ ორგანოს, დასაქმების კერძო სააგენტოების ჩათვლით, შრომის ბაზრის სერვისების დაფინანსების, მოწყობის და დასაქმების მხარდაჭერითი ზომების განხორციელების ხელშეწყობის მიზნით. 

კანონპროექტით განისაზღვრება ისეთ საკითხები, როგორიცაა:
· დასაქმების წახალისების საშუალებები;
· შრომის ბაზრის სერვისები, დასაქმების მხარდაჭერითი ღონისძიებები და შრომის ბაზრის მონიტორინგი
· პროფესიული კონსულტირების მომსახურებები და პროფესიული კარიერის დაგეგმვა
· სამუშაოს მაძიებელთა პროფილირება
· დასაქმების საშუამავლო მომსახურებები
· შრომის ბაზრის აქტიური პოლიტიკის ზომები
· მომსახურებები დამსაქმებელთათვის
· [bookmark: _GoBack]ინსტიტუტები და პასუხისმგებლობა ამ კანონის განხორციელებისათვის და სხვ. 

დასაქმების შესახებ საქართველოს კანონის პროექტის მიღებას შესაძლოა ჰქონდეს გავლენა ბიზნესზე, როგორც პოზიტიური ისე ნეგატიური.  მაგალითად, დამსაქმებლების ვალდებულება არსებული ვაკანტური ადგილების შესახებ ინფორმაცია მიაწოდოს დასაქმების ხელშეწყობის სახელმწიფო სამსახურს, დამატებითი და ახლად წარმოშობილი ვალდებულებაა და მიიჩნევა, რომ  კერძო დამსაქმებლის პრეროგატივა უნდა იყოს რომელ ვაკანსიაზე მიმართოს  სააგენტოს დასახმარებლად და რომელზე - არა. კონკრეტულ ვაკანსიაზე შესაძლოა მას უკვე ჰყავდეს შერჩეული შესაბამისი კვალიფიკაციის კადრი და ბიზნესის შეხედულებით მიზანშეუწონელია კერძო დამსაქმებელზე აღნიშნული ვაკანსიის სააგენტოს ბაზაში რეგისტრაციის ვალდებულების დაკისრება, იმის გათვალისწინებითაც, რომ კადრის შერჩევის პროცედურები შესაბამის დროს/პროცედურებს მოითხოვს. 

ამავე ვალდებულებას შეუძლია დადებითი გავლენა მოახდინოს დამსაქმებელზე, ვინაიდან იგი დაკავშირებულია დასაქმების ხელშეწყობის სახელმწიფო სამსახურის საქმიანობასთამ გაუწიოს საშუამაბლო მომსახურება და მას ამ ვაკანტური ადგილის შესაბამისი კანდიდატი შესთავაზოს. 

მთლიანობაში, აღსანიშნავია, კანონის მიღება გამოკვეთს სახელმწიფოს როლს დასაქმების პროცესში, ხელს შეუწყობს ქვეყანაში დასაქმების სფეროში მოღვაწე კერძო და სახელმწიფო სტრუქტურების  საქმიანობის ოპტიმიზაციას, რაც დადებითად აისახება  შრომის ბაზრის ინფრასტრუქტურის განვითარებაზე, სამუშაოს მაძიებელთა დასაქმების ხელშეწყობაზე, შრომის სფეროში რეალური სოციალური დიალოგისა და პარტნიორობის განვითარებაზე, რაც, თავის მხრივ, შეამცირებს შრომითი დავებისა და კონფლიქტების რისკს. 

საქართველოს შრომისა და დასაქმების პოლიტიკის ეროვნული სტრატეგიითა და მისი სამოქმედო გეგმით გათვალისწიმნებულია, რომ კანონპრექტის წარდგენა პარლამენტისთვის უნდა მოხდეს 2019 წლის ბოლომდე, ხოლო მიღება 2020 წელს. 
